
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᐅᔨᒪᔭᐅᑎᑦᓯᕗᑦ ᐱᓇᓱᖃᑎᖃᓛᕐᓂᒥᓂᒃ 

Cité Joie-ᑯᓐᓂᒃ ᑕᙯᕐᓯᑫᓐᓇᕆᐊᖃᕐᑐᖃᓕᕐᐸᑦ ᐃᓂᑦᓴᖃᕐᑎᓯᓂᐅᓗᓂᓗ 
ᓄᓇᕕᒻᒥᐅᓅᓕᖓᑎᑕᐅᔪᓂᒃ 

 
ᑰᑦᔪᐊᒥᑦ, ᐊᐅᒡᒎᓯ 17 2026 - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒋᑦᓱᒍ 
ᖃᐅᔨᑎᑦᓯᒍᑎᖃᕐᐳᑦ ᐱᓇᓱᖃᑎᒋᖃᑦᑕᓂᐊᓕᕐᑕᒥᓂᒃ Cité Joie-ᑯᓐᓂᒃ, ᑯᐯᒃᒥ, 
ᑕᙯᕐᓯᑫᓐᓇᕆᐊᖃᕐᑐᖃᓕᕐᐸᑦ ᐃᓂᑦᓴᖃᕐᑎᓯᓂᐅᓗᓂᓗ ᓄᓇᕕᒻᒥᐅᓅᓕᖓᑎᑕᐅᔪᓂᒃ ᐃᓄᓐᓂᒃ 
ᐊᑐᕐᑎᓂᒃ ᐱᒍᑦᔭᐅᓂᐊᕐᑎᓗᒋᑦ ᐃᓄᐃᑦ ᐃᓕᕐᖁᓯᖓᑎᒍᑦ. 
 
ᐊᕐᕌᒍᕐᒥ ᐊᓂᒍᕐᑐᒥ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᓄᐃᓘᕈᑎᖃᖃᑦᑕᓂᕐᖁᑦ ᑕᒪᑐᒥᖓ 
ᐱᒋᐊᕐᑎᓯᒐᓱᐊᕐᓱᑎᒃ, ᓄᓇᕕᒻᒥᐅᓂᒃ ᐱᒍᑦᔨᐅᑎᑦᓯᐊᒍᓂᐊᕐᑎᓗᒍ ᐃᓂᑦᓴᖃᑫᓐᓇᕆᐊᓕᓐᓂᒃ. 
ᑖᓐᓇ ᓄᑖᖅ ᐃᑲᔪᕐᑕᐅᕕᑦᓴᖅ ᓯᑕᒪᓂᒃ ᓯᓂᕝᕕᑕᓕᒃ ᑕᙯᕐᓯᑫᓐᓇᕆᐊᖃᕐᑐᖃᓕᕐᐸᑦ 
ᐃᓂᑦᓴᕆᔭᐅᑫᓐᓇᖃᑦᑕᓗᓂᓗ.  

ᓇᔪᕐᑕᐅᔪᑦᓴᖅ ᐃᓱᒪᒥᒍᑦ ᑭᖑᓯᓐᓂᓴᓂᒃ, ᖃᓄᐃᒍᑎᓕᓐᓂᒃ  autism spectrum disorder-
ᓚᔭᐅᔪᒥᒃ, ᐃᒻᒥᓂᕿᕐᖃᔦᕐᓯᒪᔪᓂᓪᓗ, ᑎᒥᒃᑯᓗ ᐱᕐᖃᔭᑦᓯᐊᖏᑦᑐᓂᒃ ᐅᕝᕙᓘᓐᓃᑦ ᐃᓱᒪᒃᑯᑦ 
ᑐᑭᒧᐊᑦᓯᐊᖏᑦᑐᓂᒃ, ᐃᓚᖏᓐᓂᓗ. ᑐᕌᒐᖃᕈᑕᐅᑦᓱᓂ ᐊᑦᑕᓀᑦᑐᒦᑦᑎᓯᒋᐊᖃᕐᓂᒥᒃ, 
ᑲᒪᒋᔭᐅᑦᓯᐊᕕᑦᓴᒥᒃ ᓲᓱᒋᔭᐅᑦᓯᐊᑎᓪᓗᒍ ᐃᓄᐃᑦ ᐃᓕᕐᖁᓯᖓ ᐱᒍᑦᔨᓯᐊᕆᐊᖃᕐᓂᒥᓪᓗ. 

ᐃᑉᐱᒋᔭᐅᑦᓯᐊᓛᕐᑐᑦ ᐃᓚᐅᑎᑕᐅᑦᓯᐊᕆᐊᖃᕐᓂᖏᑦ ᐃᓄᐃᑦ ᐃᓕᕐᖁᓯᖓᑎᒎᕐᑐᑦ ᓱᖃᑦᓯᑎᑦᓯᒍᑎᑦᓭᑦ. 
ᓂᕿᑐᐃᓐᓇᑐᕐᑎᑕᐅᓗᑭᖃᑦᑕᓗᑎᓪᓗ, ᓇᔪᕋᑦᓴᖃᕐᑎᑕᐅᓗᑎᒃ ᑐᖕᖓᕕᓕᒻᒥᒃ ᐊᑐᕐᑏᑦ ᐃᓕᕐᖁᓯᖏᓐᓂᒃ 
ᐱᓇᓱᐊᓲᖏᓐᓂᓗ. 

“ᑕᒪᓐᓇ ᐱᓇᓱᖃᑎᖃᕐᓂᕗᑦ  Cité Joie -ᑯᓐᓂᒃ ᑐᑭᐊᒎᕐᐳᖅ ᑐᓂᒪᓂᑦᑕ ᓴᐳᑦᔨᒍᒪᓂᕐᒧᑦ 
ᓄᓇᕕᒻᒥᐅᓂᒃ ᐃᓚᖏᓐᓂᓗ ᐊᑐᐃᓐᓇᖃᕐᑎᓯᓂᒃᑯᑦ ᐊᑦᑕᓀᑦᑐᒦᕝᕕᓴᑦᓯᐊᒥᒃ, ᓲᓱᒋᔭᐅᑦᓯᐊᑐᒥᒃ 
ᐱᒍᑦᔨᕕᑦᓴᓯᐊᒥᓪᓗ ᐱᒍᑦᔭᐅᒋᐊᖃᕐᑐᖃᓕᕐᐸᑦ. ᐱᓇᓱᖃᑎᖃᕐᓂᑯᑦ ᑕᑎᒋᒍᓐᓇᑕᑦᑎᓂᒃ 
ᑲᖐᒋᔭᓕᓐᓂᒃ ᐃᓄᐃᑦ ᐃᓕᕐᖁᓯᖓᓂᒃ ᓴᐳᑦᔨᓯᐊᓚᖓᑦᓱᒋᓪᓗ ᑕᒐᑕᒐ, ᐊᔪᐃᓐᓇᓂᑦᑎᓂ 
ᐱᕙᓪᓕᐊᑎᑦᓯᓂᕐᒥᒃ ᑲᔪᓯᑦᓯᐊᑐᒥᒃ ᐱᒍᑦᔨᐅᑎᓂᒃ ᓄᓇᕕᒻᒥ,” ᐅᖃᕐᑐᕕᓂᖅ ᔨᐊᓂᕗ ᒪᓂᒃ-
ᒍᐊᑦᑭᓐᔅ, ᑲᒪᔨᒻᒪᕆ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ. 

ᑲᑦᓱᙰᑦᑐᓯᐊᒍᒋᐊᖏᑦ ᖃᐅᔨᒪᓇᑦᓯᐊᒥᔪᑦ Cité Joie-ᑯᑦ: 

“Cité Joie-ᑰᓱᑕ, ᑐᖕᖓᓱᑦᑎᓯᑦᓯᐊᕈᒪᕗᒍᑦ ᓄᓇᕕᒻᒥᐅᓂᒃ. ᐱᓇᓱᑦᑎᕗᑦ 
ᐊᑐᐃᓐᓇᕈᕐᑎᓯᐊᖃᑦᑕᖁᑦ ᑎᑭᑎᓛᕐᑕᓯᓐᓂᒃ ᓇᔪᕋᑦᓴᓯᐊᒨᖁᒐᑦᑎᒋᑦ, ᐃᑉᐱᒋᔭᖃᑦᓯᐊᓛᕐᑐᑦ 
ᓱᓂᐅᒋᐊᓕᓕᒫᓂᒃ ᓲᓱᒋᔭᖃᕐᓗᑎᓪᓗ ᐱᕐᖁᓯᑐᖃᖏᓐᓂᒃ. 

ᓇᔪᑫᓐᓇᑐᐃᓐᓇᓚᖓᔭᖔᕐᓯᒪᓛᖕᖏᑐᒍᑦ: ᑐᖕᖓᓱᑦᑎᓯᐊᓛᕐᑕᕗᑦ ᓇᔪᕆᐅᕐᑕᒥᓃᑦᑎᓗᒋᑦ 
ᐊᓇᕐᕋᓯᒪᔫᔮᖁᒐᑦᑎᒋᑦ, ᐊᑦᑕᓀᑦᑐᓯᐊᒦᓪᓗᑎᒃ.  

ᐱᓇᓱᒍᑎᖃᕐᑐᒍᑦ ᓱᖃᑦᓯᑎᑦᓯᒍᑎᑦᓴᓂᓪᓗ ᐊᑐᕐᑎᓂᒃ ᒪᑯᓄᖓ II, ASD and PI, 
ᖃᓄᐃᒍᑎᓕᓐᓅᓕᖓᔪᓂᒃ, ᐃᓘᓐᓀᓂᒃ ᓇᔪᕋᑦᓴᓯᐊᒦᖁᔨᒐᑦᑕ, ᐃᓚᐅᑎᑦᓯᐊᖃᑦᑕᓗᒋᑦ ᐊᑐᓂᑦ 
ᑲᒪᒋᔭᐅᒍᑎᒋᒋᐊᓕᒥᑎᒍᑦ ᐱᒍᑦᔨᖃᑦᑕᓂᐊᕐᓗᒋᑦ,” ᐅᖃᕐᑐᕕᓂᖅ Dave Wyers, ᐃᑲᔪᕐᑎᖓ 
ᑲᒪᔨᒻᒪᕆᖓᑕ Cité Joie-ᑯᑦ. 

ᑕᒪᓐᓇ ᐱᓇᓱᖃᑎᒌᓐᓂᖅ ᑐᑭᐊᒎᕐᑐᖅ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᓄᐃᑦᓯᒍᒪᓯᒪᓂᖓᑕ ᓄᑖᒥᒃ ᐃᓄᐃᑦ ᐃᓕᕐᖁᓯᖓᓅᓕᖓᔪᒥᒃ ᐱᒍᑦᔨᐅᑎᑦᓴᒥᒃ, 

ᐱᓇᓱᖃᑎᖃᕐᓗᑎᒃ ᐱᓇᓱᕝᕕᓂᒃ ᐱᓪᓚᕆᐅᑎᑦᓯᖃᑕᐅᔪᓂᒃ ᐃᓚᐅᑎᑦᓯᓯᐊᖃᑦᑕᓂᕐᒥᒃ, 
ᓲᓱᑦᓴᓯᐊᕐᓂᒥᒃ ᒪᑭᑕᑦᓯᐊᕆᐊᖃᕐᓂᒥᓪᓗ. 

 

ᐊᑦᔨᖁᑎᓂᒃ ᙯᑦᓯᓯᒪᔪᑦᓯᐊᑦ Cité-Joie-ᑯᑦ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕕᐅᕗᖅ ᓄᐃᑕᐅᓯᒪᑦᓱᓂ 1978-ᒥ 
ᔭᐃᒥᓯ ᐸᐃᒥ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ. ᑲᒪᒋᔭᑦᓴᖃᕐᓱᑎᒃ ᑕᕐᕋᓕᒫᑲᓵᖓᓂᒃ 
ᐃᑳᖓᔫᑉ 55-ᖁᓛᓃᑦᑐᒥᒃ ᐱᕕᑦᓴᖃᕐᑎᓯᒋᐊᖃᕐᓂᒧᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 
ᐱᒍᑦᔨᐅᑎᓂᒃ ᖁᓕᓪᓗ ᓯᑕᒪᓪᓗᓂ ᓄᓇᓕᓐᓂ. 

Cité Joie 

Cité Joie-ᑯᑦ ᐱᑦᔪᑎᖃᕐᐳᑦ ᐱᒍᑦᔨᓯᐊᕆᐊᖃᕐᓂᒥᒃ ᑕᙯᕐᓯᑫᓐᓇᕆᐊᖃᕐᑐᖃᕐᐸᑦ 
ᐃᓂᑦᓴᖃᑦᓯᐊᑎᑦᓯᓂᕐᒥᓗ ᓱᖃᑦᓯᑎᑦᓯᖃᑦᑕᓂᐊᕐᓂᒥᓪᓗ ᐱᕐᖃᔭᑦᓯᐊᖏᑦᑑᒍᑎᓕᓐᓂᒃ, 
ᓴᐳᑦᔨᓯᐊᕐᒥᓗᒋᑦ ᓇᓪᓕᒋᔭᖏᑦ. 

ᐱᕕᐅᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ  
 
ᑐᓴᕆᐊᑦᓯᐊᕈᒪᒍᕕᑦ: ᔨᐊᑐᓪ ᐱᓕᐅᑦ-ᔫᓯᐱ 

ᑐᓴᐅᒪᖃᑎᒌᓐᓂᓕᕆᓂᕐᒥᒃ ᑐᑭᒧᐊᑦᑎᓯᔨ, ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔩᑦ  
media.nrbhss@ssss.gouv.qc.ca 

 

Olivier Piquer  
ᐳᕐᑐᓂᕐᓴᒥ ᑐᑭᒧᐊᕐᑎᓯᔨ, Cité Joie 
opiquer@citejoie.com 

